                      Сабақтың тақырыбы: Наурыз мерекелері.

Сабақтың мақсаты: наурыз мерекелер туралы мәлімет алу, жаңа сөздер үйрену. Наурыз мерекелеріне адамдар қалай дайындалатынын айту.

Дамытушылық мақсаты: Сыни тұрғысынан ойлау қабілетін   дамыту,  өнерге деген құштарлығын, сезімін ояту. Сабаққа деген белсенділігін, ынтасын, шығармашылық ізденісін дамыту.
Тәрбиелік мақсаты: оқушыларды өнерге баули отырып, төл мерекеміз Наурызды насихаттау, кішіпейілдікке, ұлттық салт-дәстүрді сақтай отырып, ізет, құрмет көрсетуге, адалдыққа, тазалыққа тәрбиелеу.
Сабақтың әдісі: түсіндіру, баяндау, оүо «Теледидар», сұрақ-жауап «Аукцион» ойыны, «Даналық ағашы» оүо.

          Көрнекілігі: түрлі суреттер, буклет, көрме, қима қағаздар, үнтаспа.
Сабақтың барысы: 1. Үйымдастыру.

                                     Сәлемдесу.

                                     Оқушыларды түгендеу.

- Балалар, бүгін кім кезекші?
- Сабақта кім жоқ?

    Оқушыларды сабаққа бейімдеу.

         Сынып 3 топқа бөлінген.
         2. Фонетикалық жұмыс. Әр топ тірек сызбаны пайдаланып, фонетикалық жұмыс жасайды. Әр топ бір сөз жазады, соңымен сөз тіркесін, сөйлемдер құрастырады.
                            көктем келді

Ө  көктем           көктем айлары

                            көңілдді көктем

Жылы көктем келді.

Көктем айлары: наурыз, сәуір, мамыр.

Биыл көктем келді. 
        3. Үй жұмысын тексеру
Көктем туралы әңгімелеу 

        4. Суреттермен жұмыс. 

- Мына суреттерде Наурызда өтетін қандай мерекелер бейнеленген?

- Наурыз мерекесі, 8 наурыз–Халқаралық әйелдер мерекесі.
- Бүгін сабағымыздың тақырыбы қандай?

- Наурыз мерекелері.

- Дұрыс, бүгін біздің сабағымыздың тақырыбы «Наурыз мерекелері ».

    Мақсаты: наурыз мерекелері туралы білімдеріңізді толықтыру, жаңа сөздер үйрену.

Осы тақырып бойынша жаңа сөздермен танысамыз.

        5. сөздік жұмыс:

Ұлттық ойындар, бата, наурыз көже,тілектер, қарындасыма, зергерлік бұйымдар, сыйлаймын.

«Аукцион» ойыны.

Әр сөзбен сөйлемдер құрастырамыз.

Дұрыс, жақсы сөйлем құрастырған оқушы бір сурет сатып алады.
1 сурет – Кітап ( Ілім-білім) 
2 сурет – Ер жігіт

3 сурет – Жүйрік ат

4 сурет – Берен мылтық

5 сурет – Жүйрік ит 

6 сурет – Сұлу әйел

7 сурет – Қыран бүркіт

«Жеті қазына» түсіндіру.

           6. «Наурыз» мәтінімен жұмыс.

«Даналық ағашы» оүо

Парталарына «Наурыз» мәтіні таратылады.

                                             Наурыз
Наурыз – үлкен мейрам. «Наурыз» деген  сөз парсы тілінен шыққан «нау» - жаңа, «руз» - күн. 22 наурызда жаңа жыл басталады. Адамдар наурыз мейрамына дейін үйін, ауласын тазалайды, ағаштар егеді. Аналарымыз әдемі киініп, дәмді тағамдардан дастарқан жасайды. Әжелер наурыз көже дайындайды. Адамдар наурыз көжеден дәм татып, жақсы тілектерін айтады, бата береді.

       Мысалы:    Ұлыс оң болсын!

                           Ақ мол болсын!

                           Наурыз құтты болсын!

Мереке күні түрлі ұлттық ойындар өткізіліді. Мысалы: қыз қуу, көкпар, алтыбақан, бәйге, асық, би билеп, ән айтылады.

        Әр топ мұқият оқып, сұрақтар жазып, сандыққа салады. Мысалы:

1. Наурыз қандай мейрам?

2. Наурыз қашан басталады?

3. Наурыз деген сөз қалай аударылады?

4. Адамдар наурызға қалай дайындалады?

5. Әжелер не дайындайды?

6. Қандай ұлттық ойындар өткізіледі?

7. Қандай бата тілектер айтылады?

Мәтінді тағы бір рет жылдам оқып шығу керек. Әр оқушы сандықшадан сұрақ жазылған қағаз алып, дауыстап неғұрлым толық жауап беру тиіс.

Жүргізуші жеңімпазды анықтайды. Білгірлерді құттықтаңыздар! Баршаңызға рахмет!
8. Оқулықпен жұмыс. 2 тапсырма 112 бет 

· Наурызда қандай мерекелер бар?
· Наурызда Әйелдер мерекесі,  Наурыз, Жеңіс күні,  1Мамыр,Ғарышкерлер   мерекесі болады.

· Осы мерекелер қалай өтеді?

· Бұл мерекелер жақсы, көңілді өтеді.

· Әйелдер мерекесіне қандай сыйлықтар дайындайсың?

· Анама, қарындасыма түрлі сыйлықтар дайындаймын.
9. Сабағымызды қорыту үшін, жаңа сөздерді қалай меңгергенімізді білу үшін «Теледидар» ойынын өткіземіз.

1 топ – Хабар

2 топ – Қазақстан

3 топ – Ел Арна

4 топ – Рахат

Әр топ сөйлемдерді құрастырады.

                           «Теледидар» ойыны
	 Бағдарлама
	Керекті сөздер

	Жаңалықтар 1
	8 наурыз, халқаралық әйелдер күні, құттықтаймыз, ән, шырқаймыз, сыйлық сыйлаймыз, анамызға, әжемізге, әпкемізге, мұғалімдерге, риза болады, биыл, әкем, үй жинады, тамақ пісірді, көңілді өтті.  

	Ауа-райы
	Наурызда, күн ашық, жеңіл киіну керек, болады, жаңбыр, жаумайды, жылы, температура 15 грдус жылы, жел болмайды

	Спорт
	Бірінші орын, наурызда; асық ойнаудан, ұлттық ойындар

	Жаңалықтар 2
	Наурыздың 21-нен 22-не ауысқан күні мен түн теңеседі, басталады, сол күннен, жаңа жыл, наурыз мейрамына, қазақстан, жатыр, дайындалып, адамдар, тазалап, үйлерін


Наурызда жақсы тілектер айтылады, бата беріледі. Бір оқушы бата береді.
Рефлексия « Екі жұлдыз, бір тілек»
Үйге: жаңа сөздерді жаттау, «Наурыз мерекелері» презентация дайындау.

